Recomendacion dirixida ao Concello de Vigo referente a unha solictude de informacién
publica

Expediente: T.6.Q/85/24

Santiago de Compostela, 10 de decembro de 2025
Sr. alcalde:

Nesta institucion iniciouse expediente de queixa como consecuencia do escrito de xxx.
ANTECEDENTES

1. No escrito indica que 0 26/12/23 presentou ante o Concello de Vigo, en calidade de
concelleiro do Grupo Municipal do Partido Popular, unha solicitude de acceso a
informacién publica ("Solicito copia dos documentos de nomeamento, e de ser o caso
de dimisién ou renuncia ao posto, e acceso ao expediente no que se designou ao
director do plan de actuacién ante emerxencias do plan de autoproteccion da
iluminacion de Nadal 2023 de Vigo. Segundo consta en varios medios de
comunicacion, o suboficial de bombeiros nomeado renunciou ao devandito cargo, polo
gue se solicita copia do documento de dimisidon ou renuncia presentado polo mesmo.
(https://www.lavozdegalicia.es/noticia/vigo/vigo/2023/12/24/sargentos-bomberos-
presionaron-dimitir-jefe-plan-emergencias-luces/0003 202312V24C3991.htm)".

0 5/1/24 contesta con comunicacién interna na que unha unidade di que o expediente
¢é doutra unidade, polo que entende que non se da contestacidn a solicitude nin se da
aceso.

2. Ante iso requirimos informe ao concello o 12 de xaneiro de 2024; os dias 14 de
marzo e 19 de abril de 2024 reiteramos o requirimento; e o 27 de maio de 2025
formulamos recordatorio de deberes legais (obriga de remitir o informe). A pesar diso
non recibiuse.

ANALISE

1. A Constitucién Espafiola recofiece o dereito fundamental a participar nos asuntos
publicos directamente ou por medio de representantes, libremente elixidos en
eleccions periddicas por sufraxio universal (art. 23). A participacidon concrétase, entre
outras cousas, no exercicio polas persoas membros das corporaciéons municipais da
funcion de control mediante o acceso a informacidn publica.

2. Do caracter de dereito fundamental do acceso & informacidon por parte das
concelleiras e concelleiros deducese a obriga de dar resposta adecuada as suas
solicitudes de informacion.

3. O acceso do reclamante a informacion publica que solicita é un dereito fundamental
derivado da representacion politica que ostenta e do exercicio do cargo
representativo.

4. A transparencia é un elemento fundamental da democracia, posto que nela a
informacidén publica non é propiedade das administracions, senén da cidadania, do que
deriva a obriga de facilitar o seu acceso cando non exista unha causa das previstas no
ordenamento para limitalo.

5. O obxectivo da transparencia é someter a escrutinio a accién dos responsables
publicos, cofiecer como se toman as decisiéns publicas, como se manexan os fondos
publicos, e baixo que criterios actuan as institucions publicas.

6. A transparencia publica, na que se engloba o acceso 4 informacion publica, atépase
directamente relacionada co dereito fundamental a recibir libremente informacién
veraz por calquera medio de difusién (artigo 20.1.d) CE).

CONCLUSION

Por todo o sinalado ata agora considerase necesario, en aplicacion do disposto no
artigo 32.1 da Lei 6/1984, do 5 de xufio, da Valedora do Pobo, facer chegar a ese
Concello de Vigo a seguinte recomendacién:

Que se dea a preceptiva resposta d solicitude de informacion publica realizada polo
reclamante, concelleiro desa corporacion.

Agradézolle de anteman a acollida ao manifestado nesta resolucién da Valedora do
Pobo, e recdrdolle a necesidade de que no prazo dun mes dea conta a esta Institucién
da aceptacién da recomendacién formulada, de ser o caso, e das medidas adoptadas
para darlle efectividade, tamén se é o caso.

En aplicacion do principio de transparencia, a partir da semana seguinte 4 data na que
se ditou a presente resolucién, esta incluirase na paxina web da institucién.

Saudoo atentamente.

Maria Dolores Fernandez Galifio
Valedora do Pobo (en funciéns)



	Sr. alcalde:

